
SAMARAHAN 27 Sept. – Seorang kanak-ka-
nak, Mohd. Syafuddin Ezany Murujak (gam-
bar), 3, yang menderita penyakit jantung
berlubang sejak dilahirkan mungkin mem-
punyai harapan untuk sembuh jika dapat
menjalani pembedahan di Institut Jantung
Negara (IJN) pada 12 Oktober ini.

Bagaimanapun has-
ratnya itu mungkin ter-
tangguh jika keluarga-
nya tidak dapat menye-
diakan wang RM32,000
bagi menampung kos
berkenaan.

Bapanya,MurujakWee,
43, hanya seorang petani
dan pendapatannya pu-
la tidak menentu dan

ibunya, Satina Paili, 28, pula mengambil upah
bekerja di ladang kelapa sawit dengan gaji
RM14 sehari bagi dikumpul untuk pembia-
yaan pembedahan Mohd. Syafuddin Ezany.

Pasangan suami isteri itu kini terpaksa
merayu simpati dan ihsan daripada orang
ramai bagi mengumpul dana bagi membiayai
pembedahan anak keduanya itu.

Menurut Satina, anak keduanya itu dikesan
menghidap penyakit jantung berlubang seming-
gu selepas dilahirkan.

‘‘Saya tidak kisah untuk bekerja di ladang kelapa
sawit kerana ingin mengumpul dana untuk pem-
biayaan pembedahan Mohd. Syafuddin Ezany
meskipun hanya diupah RM14 sehari.

‘‘Dengan pendapatan suami yang tidak menentu
dan pendapatan sendiri yang kecil, kami seme-
mangnya tidak mampu menanggung kos pem-
bedahan yang tinggi,” katanya di sini baru-baru ini.

Orang ramai yang bersimpati dengan pen-
deritaan Mohd. Syafuddin Ezany boleh meng-
hulurkan sumbangan melalui akaun Bank
Simpanan Nasional, 13116-41-00001485-3.

Apabila pemandu sedia bayar saman dan ‘sedia mati’ di jalan raya
MASIH belum terlambat untuk
menghulurkan Salam Aidilfitri ke-
pada semua pembaca Utusan Mala-
ysia. Minggu lalu, ruangan ini tidak
muncul kerana cuti hari raya, hari
tanpa akhbar. Hari ini masuk hari
kesembilan, umat Islam menyam-
but Aidilfitri. Semalam (Ahad), bagi
mereka yang melakukan ibadah pua-
sa sunat enam hari, juga kembali
berhari raya. Bagi yang belum me-
lakukan puasa sunat enam hari, bo-
lehlah berbuat demikian sepanjang
Syawal ini. Dan tentunya dalam tem-
poh sebulan ini, banyak rumah ter-
buka akan diadakan lebih-lebih lagi
pada hujung minggu ini apabila war-
ga kota sudah kembali dari kampung
halaman masing-masing. Syukurlah,
ramai daripada kita menjadi insan
yang bertuah kerana dapat pulang
berhari raya ke kampung dengan
selamat dan selamat kembali untuk
meneruskan ‘perjuangan’ hidup ki-
ta. Kekalkan sikap berhati-hati di
jalan raya seperti perjalanan ke kam-
pung dan kembali ke tempat kerja.
Janganlah kerana Ops Sikap sahaja
membuatkan kita lebih berhati-hati.
Ops Sikap Ke-20 yang bermula 12
September lalu berakhir semalam.
Hari ini kita akan tahu jumlah se-

benar korban di jalan raya. Setakat
semalam, angka yang dikeluarkan
ialah seramai 238 orang. Berbanding
tahun lalu, jumlah kematian yang
dicatatkan dalam tempoh Ops Sikap
Ke-19 ialah 170 orang.

Ops Sikap kali ini berjaya atau
gagal? Tidak perlulah kita membuat
kesimpulan berjaya atau gagal kerana
yang penting sejauh manakah ke-
sedaran yang wujud di kalangan pe-
mandu apabila mereka berada di ja-
lan raya. Dengan jumlah kenderaan
yang saban hari semakin meningkat,
jumlah pemandu yang terus bertam-
bah dan jalan raya pula tidak banyak
yang berubah, maka sukar untuk
mengukur tahap sebenar kejayaan
atau kegagalan Ops Sikap ini.

Kemalangan dan kematian di jalan
raya akan terus berlaku sama ada Ops
Sikap wujud atau tidak.

Adakah kerana jumlah kenderaan

meningkat? Mungkin ini salah satu
faktornya. Buktinya apabila lebuh ra-
ya yang mampu memendekkan tem-
poh perjalanan terpaksa mengambil
masa lebih panjang. Pengguna lebuh
raya terpaksa memilih ‘jalan lama’
kerana lebuh raya sesak. Dan adakah
kerana lebih banyak kenderaan me-
lalui jalan bandaran, jalan perseku-
tuan dan jalan negeri menyebabkan
kadar kemalangan terus meningkat?

Adakah mereka yang keluar da-
ripada laluan lebuh raya untuk me-
milih jalan lama dikategorikan se-
bagai orang yang tidak sabar untuk
sampai ke destinasi? Atau mereka
tidak sanggup keletihan atau tertekan
di lebuh raya yang sesak sehingga
menyebabkan risiko kemalangan
mungkin lebih tinggi?

Sama ada lebuh raya atau ‘jalan
lama’ pokok pangkalnya kenapa ke-
malangan terus berlaku. Sudah ten-
tulah kerana undang-undang jalan
raya tidak diterima pakai oleh se-
gelintir pengguna. Bagi mereka, un-
dang-undang hanyalah ciptaan ma-
nusia dan manusia boleh mengu-
bahnya mengikut selera.

Letaklah hukuman mati sekali pun
tetapi seperti kata Ketua Polis Negara,
Musa Hassan, mereka tidak kisah

walau dihukum mati.
Sebenarnya sesetengah pemandu

memang tidak takut mati ketika ber-
ada di jalan raya. Inikan pula sekadar
membayar saman atau digantung le-
sen memandu. Saman boleh dibayar
dan ramai juga yang sedang meman-
du tanpa lesen. Tetapi jika mereka ini
tergolong dalam golongan orang
yang berani mati janganlah sampai
menyusahkan kehidupan orang lain.
Biarlah mereka yang berani mati di
jalan raya ini mati tetapi yang me-
nyedihkan apabila mereka yang tidak
takut undang-undang dan bersedia
untuk mati kerana melanggar pe-
raturan itu menimbulkan masalah
kepada orang lain.

Maksudnya mereka tidak mati te-
tapi orang lain yang mati. Jika tidak
mati pun, ada yang menderita kerana
mereka. Orang lain memandu ikut
peraturan atau undang-undang tetapi
disebabkan kecuaian orang yang be-
rani mati ini, maka ramai yang tidak
bersalah menjadi korban atau cacat
seumur hidup. Ramai juga menjadi
yatim atau yatim piatu akibat ke-
cuaian orang lain.

Begitu juga derita yang ditanggung
oleh mangsa nahas angkara orang
berani mati ini tetapi terselamat. Se-

kalipun pemandu berani mati itu
mati akibat kecuaian sendiri tetapi
orang yang terselamat dalam nahas
itu juga menderita kerana terkenang-
kan kemalangan maut itu. Untuk
menghukum mereka akibat kecuaian
kemalangan itu sia-sia sahaja kerana
mereka telah pun `dihukum’ mati.

Menyelak kembali beberapa kema-
langan yang berlaku sama ada se-
belum atau semasa Ops Sikap di-
jalankan, ada di antara mangsa yang
terkorban adalah pemandu yang me-
ngikut undang-undang serta peratu-
ran. Ada kenderaan yang tiba-tiba
terbabas memasuki laluan pemandu
lain menyebabkan orang yang me-
mandu mengikut peraturan menjadi
korban. Maka memandu ikut pera-
turan pun belum pasti selamat ke-
rana sikap manusia yang tidak ber-
timbang rasa di jalan raya, mahu
menunjuk jaguh dan kehebatan seo-
lah-olah merekalah raja jalan raya.

Mungkin Ops Sikap perlu ditukar
kepada nama lain. Pendekatan juga
perlu dirombak semula supaya pe-
mandu benar-benar mengikut pera-
turan semasa di jalan raya. Penguat-
kuasaan dan jumlah penguat kuasa
yang mencukupi amat diperlukan
supaya setiap pesalah di jalan raya

dapat dikesan dan dikenakan tinda-
kan serta merta. Budi bicara anggota
polis perlu terbatas kepada kes-kes
tertentu sahaja bukannya semua se-
hingga timbul tanggapan denda bo-
leh dibayar dengan tawaran diskaun.

Mungkinkah sikap tolak ansur po-
lis dalam memberi diskaun ini me-
nyebabkan sikap pemandu tidak per-
nah berubah? Selain denda yang bo-
leh dijelaskan pada bila-bila masa,
carilah kaedah lain yang lebih mem-
bantu mengubah sikap pemandu.

Nahas boleh dikurangkan jika pe-
mandu mengikut peraturan peman-
duan yang selamat di samping ke-
perluan lain yang diberi perhatian
termasuk kenderaan itu sendiri.
Mungkin tidaklah sampai kepada
`bersopan santun’ di jalan raya se-
hingga menimbulkan kemarahan
pengguna lain. Pemandu di negara
kita tidak boleh ditegur. Jika ditegur
mungkin maki hamun akan dite-
rima, penumbuk akan dipamerkan,
kenderaan anda mungkin dikejar dan
dihimpit dan macam-macam lagi.

Justeru, hanya sikap pemandu
yang akan membantu mengurang-
kan kadar kemalangan. Ubahlah si-
kap. Jangan mengharapkan Ops Si-
kap mengubah sikap anda.

Ajaran ‘Rasul Melayu’ belum berkubur
Anak lelaki Abdul Kahar dipercayai jadi penyebar utama

Masih ada enam ajaran
sesat di Selangor – JAIS

Kanak-kanak
perlukan bantuan

KERATAN akhbar Utusan Malaysia
pada 17 September 2009

Oleh AZIAN AZIZ
pengarang@utusan.com.my

SHAH ALAM 27 Sept. – Jabatan
Agama Islam Selangor (JAIS) percaya
ajaran sesat ‘Rasul Melayu’ masih
belum berkubur walaupun pemim-
pinnya, Abdul Kahar Ahmad, 59,
telah diberkas baru-baru ini.

Penolong Pengarah Perhubungan
Awam dan Penerbitan JAIS, Moha-
mad Hidayat Abdul Rani berkata,
Abdul Kahar mempunyai lebih 20
pengikut termasuk seorang anak le-
lakinya, Zulhilmi yang dipercayai
menjadi penyebar utama ajaran sesat
itu.

Menurut beliau, Zulhilmi diper-
cayai bertindak sebagai ‘orang kanan’

kepada Abdul Kahar dalam kegiatan
menyebarkan ajaran yang difatwakan
sesat pada 1991 itu dan sering ke-
lihatan mendampingi Abdul Kahar
ke mana-mana.

‘‘JAIS sedang berusaha keras untuk
memastikan ajaran sesat ini berkubur
dengan menahan Zulhilmi pula da-
lam tempoh terdekat ini atas per-
tuduhan bersubahat dengan bapanya
mengikut kesalahan di bawah enak-
men yang bersesuaian.

‘‘Kami mempunyai beberapa bukti
kukuh termasuk sebuah laman blog
milik Zulhilmi yang dipercayai di-
gunakan dalam menyebar ajaran se-
sat pimpinan bapanya,” katanya ke-
pada Utusan Malaysia di sini baru-ba-
ru ini.

Pada 16 September lalu, Abdul
Kahar ditahan penguat kuasa JAIS
ketika sedang sarapan sambil me-
nonton televisyen di rumah sewanya
di Sungai Long, Kajang dekat sini
pada pukul 9.45 pagi.

Abdul Kahar ditahan di Penjara
Sungai Buloh selepas Mahkamah
Tinggi Syariah di sini mengeluarkan
waran tahanan kepadanya sehingga
tarikh perbicaraan pada 7 Oktober
ini.

Dia turut didakwa atas kesalahan
mempersendakan agama Islam.

Dalam pada itu, Mohamad Hidayat
menjelaskan, pihaknya sukar meng-
esan para pengikut ‘Rasul Melayu’
kerana tidak mengetahui lokasi se-
benar pertemuan mereka diadakan.

‘‘Pihak kami akan sentiasa meman-
tau pergerakan mereka. Namun pada
masa sama, kami amat berharap
supaya pengikut ajaran sesat itu se-
gera bertaubat dan JAIS sedia mem-
bimbing serta membetulkan akidah
mereka pada bila-bila masa,” kata-
nya.

Kata beliau lagi, setakat ini JAIS
mendapati masih terdapat enam atau
tujuh ajaran sesat yang aktif di negeri
itu antaranya ajaran Qadiani, Rufaqa
dan Tarikat Islam Jemaah 11 yang
dipercayai berasal dari Indonesia.

Katanya, selain kumpulan ajaran
sesat tersebut, pihaknya juga sedang
mengesan satu lagi kumpulan tarikat
yang berpusat di satu kawasan yang
dirahsiakan maklumatnya.

SHAH ALAM 27 Sept. – Walaupun
pemimpin ajaran sesat ‘Rasul Me-
layu,’ Abdul Kahar Ahmad berjaya
diberkas baru-baru ini, tetapi Jabatan
Agama Islam Selangor (JAIS) men-
dedahkan masih terdapat enam atau
tujuh lagi ajaran sesat di negeri ini.

Pengarah JAIS, Datuk Mohammed
Khusrin Munawi berkata, antaranya
ialah ajaran Qardiani, Rufaqa dan
tarikat Islam Jemaah 11 yang sedang
dikesan dipantau dengan teliti para
pegawai di jabatan tersebut.

Bagaimanapun, jelasnya, jumlah
yang sedang dikesan itu adalah jauh
berkurangan berbanding terdapat 22
kumpulan ajaran sesat di Selangor
pada suatu ketika dulu.

‘‘Kita juga sedang mengesan dua ahli
Rufaqa di Seksyen 13 di sini yang kini
sudah menghilangkan diri dan tiada
maklumat langsung mengenai mereka.

‘‘Diharapkan para pengikut kum-
pulan sesat tersebut tampil untuk

JAIS membantu mereka terutama
membetulkan akidah yang sudah ter-
pesong,” katanya baru-baru ini.

Pemimpin ajaran sesat itu telah me-
nyembunyikan diri daripada JAIS se-
jak dua tahun lalu setelah gagal hadir
di Mahkamah Tinggi Syariah Shah
Alam bagi pendakwaan terhadap kes-
kes ajaran sesat yang dibawanya.

Mohammed Khusrin memberitahu,
JAIS mengucapkan terima kasih ke-
pada Mahkamah Tinggi Syariah yang
membenarkan Abdul Kahar dikenakan

waran tahanan sehingga kes selesai.
Katanya, ia adalah ekoran tinda-

kannya menghilangkan diri yang ma-
na JAIS terpaksa menubuhkan pa-
sukan khas bagi mengesan Abdul Ka-
har yang menyebabkan banyak masa,
tenaga dan wang ringgit digunakan
bagi mengesan dan menangkapnya.

Tegasnya, JAIS memandang serius
bentuk ajaran yang dibawa oleh lelaki
itu kerana ia menyebabkan umat Islam
terpesong akidah dan membelakang-
kan ajaran al-Quran serta hadis.

Pengikut ‘Rasul Melayu’ perlu dipulih akidah
SHAH ALAM 27 Sept. – Pengikut-
pengikut ajaran sesat pimpinan Ab-
dul Kahar Ahmad yang mendakwa
dirinya ‘Rasul Melayu’ perlu men-
jalani proses memulihkan semula
akidah mereka.

Sehubungan itu, Pengarah Jabatan
Agama Islam Selangor (JAIS), Datuk
Mohammed Khusrin Munawi me-
nasihati mereka agar tampil di ma-
na-mana pejabat agama di negeri ini
atau di tempat lain untuk tujuan itu.

Tegas beliau, ajaran tersebut ter-
nyata jauh terpesong daripada agama
Islam.

‘‘Jumlah ahli kumpulan itu tidak
dapat dipastikan tetapi dipercayai se-
ramai 20 orang.

‘‘JAIS bersedia membantu peng-
ikut-pengikut kumpulan itu dan
memberi bimbingan untuk pulihkan
akidah mereka,” katanya di sini ba-
ru-baru ini.

Abdul Kahar, 59, yang menyem-
bunyikan diri daripada JAIS lebih
dua tahun lalu berjaya ditangkap di
rumah sewanya di Sungai Long, Ka-
jang pada pukul 9.45 pagi ini 16
September lalu.

Ketua Pendakwa Syarie Selangor
juga berjaya mendapat perintah
Mahkamah Tinggi Syariah di sini
untuk waran tahanan ke atas bekas
pekerja am di Zoo Negara itu se-
hingga tarikh perbicaraan pada 7 Ok-
tober ini.

Mohammed Khusrin menegaskan,
para pengikut ajaran itu perlu di-
pulihkan akidah kerana Abdul Kahar
memberitahu mereka yang kebanya-
kannya kakitangan kerajaan bahawa
dia adalah rasul atau utusan Allah
dan mendakwa rasul sentiasa ada di
bumi untuk menyampaikan ilmu Al-
lah.

Katanya, Abdul Kahar juga me-
ngaku menerima wahyu daripada Al-
lah yang diturunkan di Bukit Ke-
mensah di Hulu Kelang dan ia di-
turunkan dalam keadaan seperti ma-
na dialami Rasulullah.

Menurutnya, mengikut ajaran se-
sat itu, sembahyang lima waktu tidak
wajib dan sembahyang itu memadai
dengan hanya membuat kebaikan
dan menjauhkan diri daripada per-
kataan mungkar.

‘Dia juga tidak mempercayai al-Qu-

ran yang ada sekarang ini sebagai
al-Quran sebenar. Padanya al-Quran
sekarang adalah sebagai catatan sa-
haja, al-Quran sebenarnya berada di
langit.

‘‘Dia juga tidak percayakan hadis,
padanya hadis yang ada sekarang ini
hanya rekaan manusia yang dibuat
selepas wafat Rasulullah,” kata Mo-
hammed Khusrin.

Beliau berkata, Abdul Kahar juga
memberitahu orang Islam tidak per-
lu mengerjakan ibadah haji di Me-
kah, cukup hanya mengerjakan iba-
dah haji di mana-mana bumi Allah.

Abdul Kahar berpandangan pergi
ke Mekah dan Arab Saudi hanya
untuk melihat kesan-kesan sejarah
Rasulullah sahaja.

‘‘Sebagai ‘Rasul Melayu,’ dia juga
mendakwa ada mempunyai mukjizat
tersendiri semasa berada di Bukit
Kemensah. Hari itu, dia dakwa tidak
kena hujan dan peristiwa kedua hari
panas, tetapi juga mendakwa dia ti-
dak merasa panas.

‘‘Dia juga mengarang buku ‘al-Qu-
ran Pembela’ yang bercanggah dengan
Islam,” jelasnya.

Jumlah yang sedang dikesan itu adalah jauh
berkurangan berbanding terdapat 22 kumpulan
ajaran sesat di Selangor pada suatu ketika dulu

– MOHAMMED KHUSRIN MUNAWI
Pengarah JAIS

UNITEN MENJANA PROFESIONAL

Tempat Tarikh (9.30pg. - 4.00ptg.) Sila bawa: 

• Sijil asal dan salinan keputusan 
SPM/STPM/Matrikulasi/ Diploma 
atau yang setaraf

• Salinan kad pengenalan

Kampus Putrajaya, KM7 Jalan Kajang-Puchong, Selangor
30 Sept – 2 Okt ‘09, Rabu - Jumaat

Kampus Sultan Haji Ahmad Shah, Muadzam, Pahang

TNB Alor Setar, Jalan Sultan Badlishah, Kedah
4 Okt ’09, Ahad

TNB Kota Bharu, Jalan Tok Hakim, Kelantan

TNB Seberang Jaya, Perai, Pulau Pinang
5 Okt ’09, Isnin

Borang permohonan boleh didapati di 
kaunter pendaftaran pada hari-hari 
berkenaan.  
Syarat minimum kemasukan:
• SPM - minimum 6 kredit termasuk 
  mata pelajaran 
  Bahasa Malaysia, 
  Bahasa Inggeris dan 
  Matematik.
• STPM - 3 prinsipal

TNB Kuala Terengganu, Jalan Cherong Lanjut, Terengganu

TNB Ipoh, Jalan Lahat, Perak
6 Okt ’09, Selasa

TNB Kuantan, Jalan Gambut, Pahang

TNB Melaka, Jalan Banda Kaba, Melaka 7 Okt ’09, Rabu

TNB Johor Bahru, Jalan Yahya Awal, Johor 8 Okt ’09, Khamis


